
Gorputza sendotzeko oso eraginkorra da homeopatia, eta ez du eragin txarrik: norberaren bizi indarra estimulatzean datza.

Homeopatiaz (I)

Homeopatia

Delia Yarnoz

Homeopatia zer den eta zertarako balio duen azalduko dugu lehenik. Homeopatia medikuntza sistema bat da, sendatzen saiatzen dena modu goxo, azkar, seguru eta iraunkor batean. Osasun egoera mantentzeko balio du, eta ezinezkoa den kasuetan, oreka osasungarria mantentzeko. Izan ere, bizi sistemaren berezko defentsak garatzen laguntzen du. 

Homeopatiak ez du eragin txarrik, eta gorputza sendotzeko oso eraginkorra da. Sendagai homeopatikoek norberaren bizi indarra estimulatzen dute, sendabiderako abian jar daitezkeen mekanismo guztiak berriz ere sendatzeko edo osasuna lortzeko. 

Medikuntza sistema terapeutiko horrek arazo arinak konpontzeko balio dezake, baina patologia larri zein kroniko guztiak ere lantzen ditu. Hori bai, sendabide indibidualizatua eta pertsonalizatua da. Hau da: niretzat balio duena agian ez da zuretzat egokia; beraz, norberaren izaeraren eta biologiaren araberako erantzuna kontuan izan behar da sendatzerako orduan. 
Aurrea hartzeko balio du 

Terapia prebentiboa da: gaixotasuna izan aurretik ere zaintzeko aukera dago, norberaren gorputzaren joera biologikoak ikasten eta ikertzen baititu homeopatiak: aurretikoen, familiaren patologia ohikoenak, joerak (genetikoak zein bestelakoak, fisikoak eta psikologiaren arlokoak eta abar). 
Noiz erabiltzen da? 
Haurtzaroan: Hortzetako trabatan, bronkitis-otitis kasuetan, sabeletako aferetan, azal kontuetan eta alergietan. 
Gaztaroan: Hormona desoreketan; hazi-hezitzerakoan arazoetan; buruko mina, aknea, kontzentratzeko eta eskola errendimendurako arazoetan; antsietatea, beldurrak, autoestima baxua, anorexia-bulimia, jarrera txarrarekin lotutako gorabeheretan. Familia terapiak egin daitezke. 
Adinean aurrera egin ahala: Menopausian, beroaldietan, ahulezia egoeretan, lo egiteko arazoak daudenean... 
Sostengu terapietan: Patologia iraunkorretan: artritisa, artrosia, liseriketa ondoezak, odol sistemarenak... 
Eriondo egoeretan: Nekealdietan, estresak jotakoan, lo egiteko arazoa dagoenean, antsietatea dagoenean...
Aurrea hartzeko terapietan. 
Azken zainketetan: Bizitza kalitatea hobetzeko, min tratamenduaren aurrean. Gaixoaren zaindaria zaintzeko, patologia egoera iraunkor eta luzeetan. Heriotzaren aurrean, azken zainketetan. Ongi bizi eta ongi hiltzeko. 

